Sedmični izvještaj polena za područje Zeničko-dobojskog kantona

Podaci sa mjernih stanica za polen Tešanj, Zenica i Visoko
Za period: ponedjeljak, 13. april 2026. godine - nedjelja, 19. april 2026. godine

Izvještajnu sedmicu karakteriše veoma bogat polenski spektar od čak 20 biljnih vrsta, ali je polen breze i dalje dominantan 

Povoljni vremenski uvjeti stvorili su pretpostavke za snažno oslobađanje polena breze iz visečih resa, zbog čega je njen polen i u ovoj sedmici bio dominantan na svim mjernim stanicama. Vršne sezonske koncentracije polena breze zabilježene su na području koje pokriva mjerna stanica postavljena na ravni dio krova kulturnog centra „Altindag“ u Visokom.
Samo u ponedjeljak 13.04. izmjerena je koncentracija od preko 1200 pz/m3 zraka što je oko 80 % od svih polenskih čestica „uhvaćenih“ putem uzorkivača za polen na taj dan.
Breza je na području Visokog u punoj cvatnji što je u skladu sa nadmorskom visinom u odnosu na ostale dijelove kantona, pa su stoga i tokom cijele sedmice zabilježene visoke koncentracije njenog polena.
Umjerene do visoke koncentracije polena breze evidentirane su i na području Tešnja ali i Zenice.
Brezu u korak prati polen hrasta koji je tek na početku cvatnje i prisutan je u rasponu od umjerenih koncentracija u Zenici do visokih koncentracija u Visokom i Tešnju.
Drvoredi platana koje nalazimo uz gradske saobračajnice i u parkovima dodatno su obogatili polenski spektar posebno u Zenici sa umjerenim do visokim koncentracijama. Platani su na početku cvatnje tako da ovisno o vremenskim uvjetima mogu se očekivati i umjereno do visoke koncentracije.
Polen čempresa posebno je došao do izražaja u Visokom te je na početku sedmice zabilježena i visoka koncentacija dok je u Visokom i Tešnju zabiljažena niska do umjerena koncentracija polena u zraku.
[bookmark: _GoBack]Raznolikost vrsta vrba koje nalazimo u slobodnom rastu u prirodi, posebno uz riječna korita ali i u gradskim parkovima još uvijek polenski spektar čine bogatijim na svim mjernim stanicama. Polen vrba prisutan je u rasponu od niskih do umjerenih koncentracija.
Sve je više polena hrasta i duda u zraku, dok u tragovima nalazimo polen lijeske, brijesta, johe i jasena.
Pojedinačna polenska zrna potjecala su sa slatko-kiselih trava, spireja, porodica ruža i šaševa/rogoza, divljeg kestena i smreke.
Zaključno:Polen breze će i u narednom periodu dominirati zrakom. Postepeno će rasti koncentracija polena hrasta, platana i duda dok će jasen postepeno prestati proizvoditi polen.

